
Tiada masalah UMNO
tangguh pemilihan part'i

ALOR SETAR 27 Jun - Tiada se-
barang masalah untuk UMNO
menangguhkan pemilihan parti
selama 18 bulan bagi memberi
ruang kepada kerajaan untuk ber-
hadapan dengan pelbagai cabaran
yang berlaku sejak kebelakangan
ini.

Bekas Perdana Menteri, Tun
Dr. Mahathir Mohamad berkata,
beliau juga pemah menangguh-
kan pemilihan tersebut ketika
memegangjawatan Presiden parti
bagi mengelakkan berlaku pergo-
lakan dan perpecahan di dalam
UMNO.

"Dulu masa saya pun, biasa
tangguh juga. Saya
tangguh sebab takut
ada pergoncangan
dan masalah perpeca-
han," katanya.

Beliau diminta
mengulas mengenai
keputusan penanggu-
han pemilihan UMNO
tersebut kepada pem-
berita semasa mela-

wat Ukir Mall yang
menjadi lokasi pen- DR. MAHATHIR
empatan  sementara

peniaga Kompleks Pekan Rabu di
sini hari ini.

Pemilihan UMNO yang sepa-
tutnya  dilangsungkan  tahun
depan ditangguhkan selama 18

bulan bagi memastikan fokus
kerajaan untuk menangani
masalah rakyat dalam kead-

aan negara berdepan pelbagai
cabaran, tidak diganggu pemili-
hanparti.

Menurut Presiden UMNO, Da-
tuk Seri Najib Tun Razak, kepu-
tusan penangguhan itu dibuat
Majlis Tertinggi UMNO mengikut
fasal 10.16 perlembagaan parti
selepas mengambil kira pelbagai
aspek termasuk soal kepentingan
bagi memperkukuhkan perpadu-
an parti terlebih dahulu.

Ditanya adakah penangguhan
tersebut disebabkan soal isu se-
masa yang melanda negara, Dr.

Dulu masa saya pun,
biasa tangguh juga.

Saya tangguh sebab
takut ada

pergoncangan dan
masalah perpecahan.”

DR. MAHATHIR MOHAMAD
Bekas Perdana Menteri

] Mahathir berkata, hal
berkenaan sebenarn-
ya tidak akan hilang
dalam masa terdekat
mungkin sehingga se-
lesai pilihan raya.

"Saya ingat ia (isu
semasa) tidak akan
hilang dan saya nam-
pak tidak akan selesai
dalam masa dua ta-
hun," katanya.

Pada masa sama,
beliau mengakui, tempoh 18 bu-
lan itu melibatkan jangka masa
yang agak lama bagi menangguh-
kan pemilihan parti.

"Penangguhan ini kira lama
juga, tetapi saya nampak kalau
buat pun jadi masalah juga, tidak
buat pun jadi masalah juga," ka-
tanya.

Sementara itu, beliau ber-
harap, kompleks Pekan Rabu ba-
haru dapat disiapkan dalam tem-
poh masa yang ditetapkan bagi
membolehkan para peniaga di
Ukir Mall berpindah segera.

"Dalam tempoh dua tahun
setengah kena siap, jadi peniaga
boleh pindah balik dan Pekan
Rabu yang hendak dibina ini
harap lebih besar sikit kerana di
sini nampak ketat sikit kerana se-
makin ramai orang yang hendak
berniaga," ujarnya.



